
BOSHLANG‘ICH SINF 
O‘QUVCHILARIDA TAYANCH 

HAYOTIY VA FANGA OID 
KOMPЕTЕNSIYALARNI 

SHAKLLANTIRISHNING 
DIDAKTIK IMKONIYATLARI

Adizova Nigora Baxtiyorovna
BuxDPI professori, p.f.d.(DSc)

Sayfullayeva Dilnoza Amrullayevna
BuxDPI magistranti

Annotatsiya: Mazkur maqolada o‘quvchilarda tayanch hayotiy kompetensiyalarni shakllantirishning dolzarbligi, ta’lim 
jarayonini kompetensiyaviy yondashuv asosida tashkil etishning nazariy va amaliy jihatlari tahlil qilingan. Shuningdek, 
o‘qituvchi va o‘quvchilarning kompetensiyalarini shakllantirish hamda ularni uzluksiz rivojlantirib borish zamonaviy peda
gogikaning muhim vazifalaridan biri ekanligi yoritilgan. Tadqiqotda tayanch hayotiy kompetensiyalarni rivojlantirishning 
pedagogik imkoniyatlari va ularning ta’lim samaradorligini oshirishdagi ahamiyati ochib berilgan.

Kalit so‘zlar: kompetensiya, tayanch hayotiy kompetensiya, kompetentlik, xususiy kompetensiya, bilim, ko‘nikma, 
malaka, kreativlik, kommunikativ kompetensiya, kritik fikrlash.
Abstract: This article examines the relevance of developing key life competencies among students and analyzes the the-
oretical and practical aspects of organizing the educational process based on a competency-based approach. The study 
highlights the importance of developing and continuously improving the competencies of both teachers and learners as 
one of the priority tasks of modern pedagogy. Furthermore, the pedagogical opportunities for fostering key life competen-
cies and their role in enhancing the effectiveness of education are explored.

Key words: competence, key life competence, competency, specific competence, knowledge, skills, abilities, creativity, 
communicative competence, critical thinking.
Аннотация: В данной статье рассматривается актуальность формирования ключевых жизненных компетенций у 
обучающихся, а также теоретические и практические аспекты организации образовательного процесса на основе 
компетентностного подхода. Освещаются вопросы формирования компетенций учителей и учащихся, а также 
необходимость их непрерывного развития как одной из важнейших задач современной педагогики. Раскрыты 
педагогические возможности развития ключевых жизненных компетенций и их значение в повышении эффектив-
ности образовательного процесса.

Ключевые слова: компетенция, ключевая жизненная компетенция, компетентность, частная компетенция, 
знания, умения, навыки, креативность, коммуникативная компетенция, критическое мышление.

KIRISH
Boshlang‘ich sinf o‘quvchilarida komunikativ, axborotlar bilan ishlash, shaxs sifatida o‘z-o‘zini rivojlantirish, 

ijtimoiy-emotsional va fuqarolik kompetensiyalarini shakllantirish uchun dastlab ularda bilish kompetensiya
larini rivojlantirish lozim. Bugungi kunda davlat va jamiyat tashabbuskor, mas’uliyatli, kompetentli, muloqotga 
kirishuvchan, shaxslararo munosabat o‘rnata oladigan yoshlarga kuchli ehtiyoj sezmoqda. Buning uchun 
o‘quvchilarning kompetentliligiga qo‘yiladigan talablar nafaqat yuqori darajadagi fundamental bilimlarni, balki 
funksional savodxonlik darajasidagi bilimlarni ham mujassamlashtiradi. 

MAVZUGA OID ADABIYOTLAR SHARHI
Kompetensiyaviy yondashuvga asoslangan davlat ta’lim standartlari talablari doirasida boshlang‘ich sinf 

o‘quvchilarining umummadaniy, shaxsiy hamda bilish sohalarini rivojlantirish nazarda tutiladi. Ushbu sohalarning 
rivojlanishi natijasida boshlang‘ich sinf o‘quvchilarining o‘qiy olish, bilimlarni o‘zlashtirish kabi tayanch layoqat-
lari rivojlantiriladi. 

Y.A.Romanovaning ta’kidlashicha, boshlang‘ich ta’lim davlat ta’lim standartlarida o‘quvchilarda shakllanti-
rilishi zarur bo‘lgan kompetensiyalarning muayyan turlari mavjud. Ular: 

•	 bilish kompetensiyalari; 

•	 ijtimoiy kompetensiyalar; 

•	 shaxsiy kompetensiyalar. 

Ushbu kompetensiyalarni hosil qilish uchun o‘quvchilarning bilish faoliyatini rivojlantirish muhim ahami-
yatga ega. Boshlang‘ich sinf o‘quvchilarida kompetentlikni shakllantirish uchun dastlab ularning bilish faoliyatini 
rivojlantirishning muhimligi bir qator omillar bilan izohlanadi. Ular: 

•	 boshlang‘ich sinf o‘quvchilarining bilim darajalari bilan ularni amaliyotda qo‘llash layoqatlari orasidagi 
nomutanosiblik; 

•	 davlatning ijtimoiy buyurtmasi bilan ta’lim tizimidagi ziddiyatlarni bartaraf etish imkoniyatlarining yetarli 
emasligi; 

•	 ta’lim jarayonini takomillashtirish zaruriyati bilan o‘quvchilarning umummadaniy, ijtimoiy, bilish sohalarini 
rivojlantirishni jadallashtirish imkoniyatlarining cheklanganligi hamda barcha o‘quvchilarning birday muvaf-
faqiyat qozonishlari uchun yetarlicha sharoit yaratilmaganligi; 

•	 yagona ta’lim makonida bosqichlararo uzviylikni ta’minlash zarurligi; 

•	 o‘quvchilarning rivojlanish darajalarining oldindan bashorat qilinmasligi hamda ta’lim mazmunining peda-
gogik-psixologik asoslarni hisobga olmagan holda stixiyali tanlanishi; jumladan, o‘quvchilarning maktab 
hayotiga moslashishlariga yetarlicha e’tibor qaratilmasligi; bolalarni maktabdagi o‘quv jarayoniga tayyor-
lashning past darajada ekanligi; umumiy o‘quv harakatlarining maqsad sari yetarlicha yo‘naltirilmaganligi; 
o‘quv jarayonini innovatsion boshqarish imkoniyatlarining to‘la ro‘yobga chiqarilmaganligi; o‘quvchilarni 
o‘qish, bilim olishga jalb qilish instrumentariylarining o‘qituvchi tomonidan yetarlicha qo‘llanilmasligi; 

•	 boshlang‘ich sinf o‘quvchilarida kommunikativ kompetensiyalarni shakllantirish uchun ularga dastlab 
tayanch bilimlarning taqdim etilishi; masalan, o‘qituvchi o‘quvchilarda hamkorlikda faoliyat ko‘rsatish, 
guruh bo‘lib ishlash, turli fikrlarga nisbatan bag‘rikenglik, suhbatdoshini tinglay olish va dialog jarayonida 
o‘zini erkin tutish, muammoga nisbatan o‘z nuqtayi nazarini aniq bayon qila olish, suhbatdoshining nuqtayi 
nazarini tahlil qilish kabi. 

So‘nggi yillarda amalga oshirilgan tadqiqotlarda ko‘rsatilganidek, boshlang‘ich sinf o‘quvchilarining intel-
lektual rivojlanishi sekin amalga oshmoqda. Bu esa boshlang‘ich sinf o‘quvchilarida ijodiy quvvatlarning pasa
yishiga sabab bo‘lmoqda. 

O‘quv-biluv jarayonini takomillashtirish uchun, birinchi navbatda, o‘quvchilarning umummadaniy, ijtimoiy 
hamda bilish sohalarini rivojlantirishga e’tibor qaratish lozim. Bu, birinchi navbatda, ta’lim vositalari, yo‘llari, 
usullari va metodlarini takomillashtirishni taqozo qiladi. 

Ta’lim oldida turgan muammolar va kompetensiyaviy yondashuvga asoslangan davlat ta’lim standartlarini 
joriy qilish o‘quv jarayonini innovatsion yondashuv asosida takomillashtirish zaruriyatini qo‘ydi. 

Boshlang‘ich sinf o‘quvchilarida kompetentlilikni shakllantirish muammosini samarali yechish uchun 
boshlang‘ich ta’lim jarayonini yangi o‘quv bloklari asosida takomillashtirish talab qilinadi. Ta’limning keyingi 
bosqichlarida o‘quvchilarning bilim, ko‘nikma va malakalarni samarali o‘zlashtirishlari uchun boshlang‘ich 
sinflardayoq tayanch hayotiy va fanga oid kompetensiyalarni shakllantirish talab qilinadi. Boshlang‘ich sinf 
o‘quvchilarining intellektual quvvatlarini ro‘yobga chiqarish, ularni har tomonlama rivojlantirish bilish imkoniyat-
larini kengaytirish uchun nihoyatda zarur hisoblanadi. 

Taniqli mutaxassis V.D.Shadrikov kompetentlilikning to‘liq shakldagi tizimli talqinini ochib bergan edi. 
O‘quvchilarda tayanch va fanga oid kompetensiyalarni shakllantirish uchun, birinchi navbatda, ular bilan faoli-
yatli yondashuv asosida ish olib borish talab qilinadi. 

Pedagogika ensiklopediyasida “faoliyatli yondashuv - kishilarning tashqi olamga faol munosabati shakli, 
insonning o‘zini o‘zi maqsadga muvofiq tarzda o‘zgartirish usuli, inson borlig‘ining muhim xususiyatlaridan biri. 
Faoliyat asosida inson mohiyati namoyon bo‘ladi, o‘quvchiga bilimlarni shu nuqtayi nazardan yondashib bilim, 
ko‘nikma va malakalarni xosil qilishni ifodalaydi” deb ta’kidlangan. 

Boshlang‘ich sinf o‘quvchisiga kompetentli yondashuv asosida ta’lim berish o‘quv jarayoniga nisbatan 
yangicha yondashuv shakli hisoblanadi. Bunday yondashuv natijasida boshlang‘ich sinf o‘quvchilarida tizimli 
tarzda bilim, ko‘nikma, malaka, layoqatlar va shaxsiy sifatlarni shakllantirish imkoniyati kengayadi. Natijada 
o‘quvchilar topshiriqlarni muvaffaqiyatli yechish va o‘z bilimlarini amaliy faoliyatlariga tatbiq etish ko‘nikmasiga 

ega bo‘ladilar. Ko‘rinib turibdiki, kompetentlilik o‘quvchilarning bilim, ko‘nikma, malaka va shaxsiy sifatlariga zid 
bo‘lgan ko‘rsatkich emas, balki bularning barchasi yagona talabalar tizimini tashkil qiladi. 

G.I.Sukermanning ta’kidlashicha, kompetentlilik tushunchasini noaniq vaziyatlarda harakat qilish tushun-
chasi to‘ldiradi. Kompetentlilik bitiruvchi sinf o‘quvchilari bilim, ko‘nikma va malakalarining shunday sifatiki, 
u, birinchi navbatda, moslashuvchanlik, ziddiyatlar va noaniqliklarga nisbatan bardoshli bo‘lishni ta’minlaydi. 
O‘quvchining kompetentliligi topshiriqlarni yechish jarayonida bilim, ko‘nikma va malakalarni amaliyotda qo‘llay 
olish shakli sifatida namoyon bo‘la oladi. U bilimlarning o‘zlashtirilganligi testlar bilan farqlanadi. O‘quvchining 
kompetentliligini aniqlovchi testlar bilim, ko‘nikma, malakalarning hajmini baholashga xizmat qilmaydi, balki 
mazkur bilim, ko‘nikma, malakalarni fikr va harakat orqali namoyon bo‘lishini ta’minlovchi instrument sifatida 
xizmat qiladi. 

Boshlang‘ich sinf o‘quvchilarining o‘quv-biluv kompetentliligining tarkibi ta’lim mazmunini o‘zlashtirish bilan 
bog‘liq holda asosiy bilish jarayonlarining rivojlanishiga ko‘ra ularni egallash usullari yordamida topshiriqlarni 
mustaqil yechishga tayyorlikdan iborat. Ular: o‘quv materiallarini idrok etish, diqqatni bir nuqtaga jamlash, 
asosiy tushunchalarni xotirada saqlash, voqeliklar, hodisalar ustida fikr yuritish, ular haqida tasavvur hosil qilish 
kabilarni o‘z ichiga oladi. Uning tarkibida asosan tayanch va o‘quv faniga oid kompetensiyalar mujassamla-
shadi. 

Tayanch kompetentlilikni topshiriqlarni yechishda kompetensiyalarning blok ko‘rinishida ifodalanishini 
anglatsa, o‘quv faniga oid kompetentlilik o‘qish hamda rivojlanishda o‘quvchilarning mustaqil harakatlanish-
larida namoyon bo‘ladi. Dastlabki tayanch kompetenlilik uchun ko‘p funksionallilik xos bo‘lib, mazkur kompe-
tensiyalarning egallanishi o‘quvchilarning kundalik hayotiy vaziyatlarda turli muammolar hamda vazifalarni 
yechishlari uchun imkoniyat yaratadi. Tayanch kompetensiyalar turli vaziyatlarda qo‘llash uchun universal va 
qulay hisoblanadi. 

Dastlabki tayanch kompetensiyalar ko‘p qirrali bo‘lib, ularda o‘quvchi shaxsiy tajribasining natijalari o‘z 
ifodasini topadi. Bular shaxslararo munosabat, o‘zaro muloqot, bilimlar, ko‘nikmalar, ijodda o‘z aksini topadi. 

Boshlang‘ich sinf o‘quvchilarida tayanch hayotiy kompetentlilik bosqichma-bosqich shakllantiriladi. Ularni 
maktab ta’limining barcha bosqichlarida shakllantirish imkoniyatlari mavjud bo‘lib, ta’lim-tarbiya natijalari, 
sifat ko‘rsatkichlarida o‘z ifodasini topadi. Ushbu ko‘rsatkichlar, indikatorlar kompetensiyaviy yondashuvga 
asoslangan Davlat ta’lim standartlarida muayyan izchillikda bayon qilingan. Boshlang‘ich sinf o‘quvchilarida 
bilish kompetensiyalarini shakllantirishda quyidagi nazariy konsepsiyalarga tayandik. Ular: rivojlantiruvchi 
ta’lim konsepsiyasi, tizimli-faoliyatli yondashuvning tarkibiy qismi sifatida tezkorlik konsepsiyasi, psixodidaktik 
yondashuv konsepsiyasi. 

TADQIQOT METODOLOGIYASI
Biz tadqiqotlarimiz davomida kompetensiyalarni shakllantirishda qaysi pedagogik yondashuvlar, usullar, 

metodlar samarador ekanligini aniqlashga ham harakat qildik. Ma’lumki, G.A.Sukerman o‘z tadqiqotlarida uchta 
pedagogik tizimni o‘zaro qiyoslagan. Ular: 

Boshlang‘ich sinf o‘quvchilarida bilish kompetensiyalarini shakllantirishda tayaniladigan metodologik 
yondashuvlar 

1.	 Muammoli o‘qitish. 

2.	 Refleksiyani rivojlantirish. 

3.	 Chizmalar shakliga keltirish. 

4.	 Mustaqil va ijodiy faollik. 

5.	 O‘quv materiallarining yuqori murakkablik darajasi. 

6.	 Nazariy bilimlarning yetakchi mavqega egaligi. 

Shaxsga yo‘naltirilgan ta’lim 

1.	 Yoshga ko‘ra rivojlanishning asosiy psixologik yo‘nalishlari. 

2.	 Muloqotning demokratik uslubi. 

3.	 Subyekt-subyekt munosabatlari. 

4.	 O‘yin texnologiyalari. 

5.	 O‘quvchilar taraqqiyotining indi-vidual strategiyalari shakllanishi. 

Psixodidaktik yondashuv 

1.	 Rivojlanish jarayonida layoqatning tezkor mexanizmlarining o‘z o‘rniga ega bo‘lishi. 

2.	 Umumlashgan xarakter kasb etishi. 

3.	 Faoliyat jarayonida shakllanishi. 

4.	 Rivojlanishning funksional mexanizmlarini o‘z ichiga olishi.
 

TAHLIL VA NATIJALAR
Boshlang‘ich sinf o‘quvchilarida bilish kompetensiyalarini shakllantirishda tayaniladigan yondashuvlar 

1.	 An’anaviy ta’limning modernizatsiyalashtirilgan tizimi.

2.	 D.B.Elkonin va V.V.Davidov tomonidan taklif etilgan pedagogik tizim.

3.	 Valdorf pedagogikasi.

Biz ushbu yondashuvdan kelib chiqqan holda kichik tahlillar o‘tkazish uchun bir qator topshiriqlarni tanlab 
oldik. Shunisi xarakterliki, ushbu topshiriqlar an’anaviy pedagogik tizimga xosdir. Bunda tayyor bilimlarni 
ko‘chirishga xizmat qiladigan topshiriqlarga keng o‘rin ajratildi. Bu jarayonda an’anaviy reproduktiv metodlar 
yordamida o‘ta murakkab didaktik birliklar o‘quvchilarga o‘rgatiladi. Topshiriqlarni tanlashda ularni ijtimoiy 
ahamiyatlilik darajasiga e’tibor qaratilgan. Kompetensiyaviy yondashuv nuqtayi nazaridan qaraganda ushbu 
topshiriqlarni yechish o‘quvchilar uchun bir qancha murakkabliklarni vujudga keltirdi. 

Biz qaysi o‘qitish tizimi kompetensiyalarni shakllantirishda samarador, degan savolga javob izladik. Shu 
maqsadda ikkita topshiriq tanlab olindi. Ushbu topshiriqlar asosida o‘quvchilarning matematik savodxonlik 
darajasini aniqlash nazarda tutilgan edi. Biz bunday topshiriqlarni bosqichma-bosqich ko‘paytirib borganimizda 
boshlang‘ich sinf o‘quvchilarining iqtisodiy, matematik bilimdonliklari va hisoblash ko‘nikmalarining jadal rivoj
lanayotganligiga guvoh bo‘ldik. Chunki ushbu topshiriqlar shaxsga yo‘naltirilgan va rivojlantiruvchi ta’lim prin-
siplari asosida shakllantirildi. Ko‘rinib turibdiki, o‘quvchilarda o‘zlari egallagan bilimlarni qo‘llash, amalda sinab 
ko‘rish ko‘nikmalari an’anaviy ta’lim jarayonida yetarlicha rivojlanmay qolib kelmoqda. 

Rivojlantiruvchi hamda evristik xarakterdagi topshiriqlar o‘quvchilarning tayanch hayotiy va fanga oid 
kompetensiyalarini jadal o‘zlashtirishlarini ta’minlaydi. Tadqiqotlarimiz shuni ko‘rsatmoqdaki, boshlang‘ich 
sinf o‘quvchilarida bilish kompetensiyalarini muvaffaqiyatli shakllantirish uchun rivojlantiruvchi hamda evristik 
xarakterdagi mashq va masalalardan tizimli tarzda foydalanish lozim. 

Kompetensiyaviy yondashuvga asoslangan ta’limning maqsadi o‘quvchilarning umumiy rivojlanishlarini 
ta’minlashdan iborat. Bunda o‘quvchilarning aqliy, irodaviy rivojlanishlarini ta’minlashga asosiy e’tibor qarati-
ladi. Bu esa ularda bilim, ko‘nikma va malakalarni rivojlantirishning ishonchli qat’iy hisoblanadi. Ta’lim sinfdagi 
barcha o‘quvchilarga emas, balki har bir o‘quvchiga yo‘naltirilishi kerak. Buning uchun boshlang‘ich sinf o‘quv
chilarida o‘z-o‘ziga qadriyat sifatida yondashish munosabati shakllantirilishi lozim. Shu maqsadda o‘qituvchilar 
har bir o‘quvchining o‘ziga xos jihatlarini aniqlashlari va ularni rivojlantirishga xizmat qiladigan qulay pedagogik 
vaziyatlarni tashkil eta olishlari kerak. Bunda o‘qituvchi o‘quvchilarning kuchli va zaif tomonlarini to‘liq his eta 
olishi va ularga bir xilda yondashishi lozim. 

Ushbu tizimning yangi didaktik prinsiplari yuqori darajada murakkablikdagi o‘quv materialarini tez o‘zlash
tirish, nazariy bilimlarning yetakchilik mavqeiga e’tibor qaratish bilan izohlanadi. Tushunchalarning mohiyatini 
anglash tizimli munosabatlar asosida amalga oshadi. Bunda o‘quv materiallarining mazmuni boy, o‘quvchilar 
faoliyatining rang-barangligini ta’minlashga qodirligiga e’tibor qaratish lozim. Maktabdagi asosiy o‘quv predmet-
larining mazmunini muntazam boyitish nazarda tutiladi. Bunday o‘quv predmetlari sirasiga Matematika, O‘qish, 
Ona tili va Atrofimizdagi olam o‘quv predmetlarini kiritish mumkin. Tayanch hayotiy va fanga oid kompetensi-
yalarni hosil qilishda asosiy o‘rinni o‘quvchilarning bilimlarni o‘zlashtirish yo‘lidagi mustaqil faoliyatlariga e’tibor 
qaratish egallaydi. 

Bunda asosiy e’tiborni o‘quvchining o‘quv dasturini muvaffaqiyatli o‘zlashtirishiga qaratish talab etiladi. 
Buning uchun yuqori maromda ishlashga tayyorlik, refleksiyaga layoqatlilik, axborotlarni mustaqil izlash va 
o‘zlashtirish, qo‘yilgan masalalarning yechimiga ijodiy yondashishga tayyorlikni ta’minlash taqozo qilinadi. 

XULOSA VA TAKLIFLAR
Tadqiq etilayotgan muammoning yechimini topish davrida boshlang‘ich sinf o‘quvchilarida hayotiy tayanch 

kompetensiyalarni shakllantirishga yo‘naltirilgan didaktik jarayon modeli ishlab chiqildi. 
O‘quvchining refleksiyaga layoqatliligi quyidagilar orqali namoyon bo‘ladi.

Ular: 

•	 o‘zi bilmagan bilimlarga ega bo‘lish, noma’lumdan ma’lumni ajratish ko‘nikmasining namoyon bo‘lishi; 

•	 noma’lum vaziyatlarda muvaffaqiyatli harakat qilish uchun qanday bilim va ko‘nikmalar yetishmasligini 
anglash layoqatiga ega bo‘lish; 

•	 o‘z xatti-harakatlari va mavqeini chetdan turib kuzatish hamda baholash; bunda o‘zining nuqtayi nazari 
yagona emasligini anglab yetish ko‘nikmasiga ega bo‘lish; 

•	 atrofdagilar, sinfdoshlarining xatti-harakatlarini tanqidiy baholay olish ko‘nikmasiga ega bo‘lish; 

•	 mazmunli tahlil qilish va baholash layoqatini rivojlantirish kabilar. 

Shu asosda o‘quvchilarda ilmiy tushunchalarni anglash, o‘quv mustaqilligi va tashabbuskorligi shakllan-
tiriladi. Shuningdek, boshlang‘ich sinf o‘quvchilarida noodatiy, chuqur fikrlash ko‘nikmalarini shakllantirish ham 
muhim ahamiyatga ega. 

Ma’lumki, o‘quvchilarning kognitiv rivojlanishini loyihalashga oid yondashuvlarning asoschisi taniqli psixo
log V.V.Davidov hisoblanadi. U o‘z ishlarida an’anaviy ta’lim jarayonida o‘quvchilarda empirik tafakkurni shakl
lantirish jarayoni loyihalashtirilishini ko‘rsatib o‘tgan edi. Bunday loyihalashning nazariy-metodolok asosini 
formal mantiq hamda amaliy fikrlash tashkil etadi. Loyiha – reja, mo‘ljal, g‘oya. Masalan, dars loyihasi o‘quv
chilarning tayanch hayotiy kompetensiyasini rivojlantirishga qaratilgan o‘quv materiallari loyixasi.

Boshlang‘ich sinf o‘quvchilarida tayanch hayotiy kompetensiyalarni shakllantirishga yo‘naltirilgan tajriba-
sinov ishlarini tashkil etishda muayyan metodlar va texnologiyalardan foydalanildi. Boshlang‘ich sinf o‘quv
chilarida tayanch hayotiy kompetensiyalarni shakllantirishga yo‘naltirilgan tajriba-sinov ishlari tadqiqotda ilgari 
surilgan g‘oyaning to‘g‘riligini asoslash imkonini berdi.

Foydalanilgan adabiyotlar ro‘yxati:
1.	 Urazova M.B., Eshpulatov Sh.N. Bo’lajak o’qituvchining loyihalash faoliyati. // Metodik qo’llanma. – T.: TDPU Rizografi, 

2014.
2.	 Abdullayeva B. Bo‘lajak boshlang‘ich sinf o‘qituvchisining axborot kompetentligini rivojlantirishga yo‘naltirilgan tayyor-

garliginig mazmuni / Boshlang‘ich ta’limning dolzarb masalalari: muammo va yechimlar. Respublika ilmiy-amaliy anju-
mani materiallari. – Jizzax, 2019-yil – 6-b. 

3.	 Ганиева, М. А., & Жумаева, Ш. Х. (2018). Формирование методов групповой работы с учащимися 
общеобразовательных школ. Вопросы науки и образования, (10 (22)), 149-151. 

4.	 Maftuna, G. (2021). Effective ways to Use Triz (The Theory of Inventive Problem Solving) in Elementary School. 
Pindus Journal of Culture, Literature, and ELT, 9, 85-88.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

